
Ikiaroornartunik sakkortuunik eqqusseriartunut, tuniniaasunullu pineqaatissiisarnerup
sakkortunerulernissaa pillugu Naalakkersuisut 2023 naatinnagu Naalagaaffimmut
saaffiginnissuteqarnissaannik Inatsisartut aalajangiiffigisassaattut siunnersuut.
(Inatsisartuni Aqgalu C. Jerimiassen, Atassut)

Siullermeerneqgarnera:

Naleggaminngaanit siunnersuuteqartumut Inatsisartunut ilaasortamut Aqgalu C. Jerimiassen, Atas-
summeersup siunnersuutaanut qujavugut.

Siunnersuuteqgartoq Naleggaminngaanit isumagatigaarput ikiaroornartunik sakkortuunik eqqusueri-
artunut, tuniniaasunullu pineqaatissiisarnerup sakkortunerulernissaa siunnersuutigimmagu.

Politiit ukiumoortumik nalunaarutaanni 2022-imeersumi takunegarsinnaavoq iisartakkat ecstacy,
amfetamin aammalu kokain-ip eqqunnegartalereersut. Ikiaroornartut sakkortuut inuup timaanut an-
nertuunik sequmiisartut annertusinnginnissaat tamatta tamaviaarullugu nungusartariagarpagut.
Pingaartumik Kalaallit Nunaannut isaaviit marlunngorpata, ikiaroornatunik sakkortuunik eqqussui-
nissaq Killilersimaarnissanut sakkut ilagimmassuk eqqusseriartut sakkortuumik pinegaatissinneqgar-
nerat.

Naalakkersuisut siunnersuutegartup siunnersuutaanut uiggiullugu ilannguppaat ”.... aamma uniog-
qutitsinernut taakkununnga inuit tunuliaqutaasut pillugit,.. ” . naalakkersuisut allannguutissatut si-

unnersuutaat Naleqgaminngaanit ilalerlugu akuersaarparput, tassami ikiaroornartumik eqqussuisut
tunuliaqutaat taakkummata aningaasalersuillutillu eqqussuinissamut piareersartuusartut.

Ullumikkut ersittorsuarmik ikiaroornatumik tuniniaaneq isiginngitsuusaarnegaannarsinnaangilag,
naak inatsisitigut inerteqqutaasoq angerlarsimaffinnut kikkut utikaajaarnersut unnuaagaluarpalluun-
nit takuneqartuarput. Isiginngitsuusaaraanni ikiaroornartunut sakkortuunut atuisinnaangornissamut
ganittuaraavog. Taamaattumik Ikaroornartoq sakkortuumut eqqusseriartut taakkununngalu tunuli-
aqutaasut sakkortunerusumik pinegaatissinneqartarnissaat Naleqggaminngaanit isumagatigarput.

Taamatut naatsumik ogaaseqgarlunga Naleqgamiit Naalakkersuisut allannguutissatut siunnersuutaat
taperserparput.



